
Abstract 

Literary devices, particularly those related to aesthetics, are relatively 

scarce in Mawlawi’s poetry. Those that do appear are not used for 

decorative or ornamental purposes but are integrated into the poetic lines 

in a way that seems entirely natural. Clearly, the artistic and aesthetic 

dimensions of Mowlawi’s poetry are not limited to literary devices; 

therefore, understanding these dimensions requires an examination of 

other characteristics. In this study, Mawlawi’s poetry is examined using a 

descriptive-analytical approach, with a focus on its artistic and aesthetic 

aspects. The findings indicate that emotional simplicity is the dominant 

characteristic and the central principle underlying Mowlawi’s art and 

aesthetics. This simplicity results from various factors that are 

meaningfully interconnected in a network of relationships. The structure 

of the poet’s mentality and poetic imagination, along with the nature of 

his intended audience, constitutes the basis of this simplicity in 

Mawlawi’s poetry. The main components of the poet’s mentality and 

poetic imagination are a lack of adherence to literary conventions, a lack 

of reliance on established modes of expression, and sincerity of 

expression. The use of local natural and cultural phenomena is the 

primary source of this simplicity. 

1. Introduction 

Researchers and experts in the field of poetry agree that Mawlawi’s poems are of a high 

standard in Gorani poetry. Although Mawlawi’s poetry is generally regarded as the pinnacle 

of his artistic achievement, more artistic than that of other poets, and representative of the 

highest achievement in Gorani literature, its specific aesthetic and artistic qualities remain 

unclear. Literary devices are not particularly numerous in Mawlawi’s poetry, and those that 

appear are not used for decoration or embellishment but are necessary for speech and 

expression and are woven into his lines in a way that appears entirely natural. Clearly, the 

artistic and aesthetic qualities of Mawlawi’s poetry are not limited to literary devices. To 

understand these qualities, other characteristics must be examined. This study aims to answer 

two questions: What is the dominant feature of the aesthetic and artistic qualities of 

Mawlawi’s poetry, and what factors have contributed to the realization of this feature? 

2. Methodology 

In the past, rhetoric was used as a criterion for evaluating the artistic and aesthetic quality of a 

poet’s work. However, contemporary poetry criticism takes a broader approach than rhetoric. 

Poetry is regarded as a unified system in which the meaning and function of all its elements 

are determined in relation to one another. Language (i.e., phonemes, words, and sentences), 

meaning, poetic imagery, music, and artistic emotion are components of the internal system of 

poetry. The roles of these components are not separate but are interconnected within a 

network of relationships. 

The concepts used to interpret a poet’s work include the alignment of artistic emotion and 

poetic imagination, the proportionality of meaning and language, the tone and aesthetics of 

poetry, and the structure of the poem’s plot. A network of relationships connects these 

elements, leading to systemic unity in poetry. The implied audience is also an important factor 

that plays a role in the process of poetry production, and the dominant characteristics of a 

poem are undoubtedly related to that audience. The difference between one poet’s work and 

another’s, known as poetic style, stems from the operation of the overall system, which also 

takes the audience into account. 

3. Analysis 

If we want to determine the dominant characteristics of the artistic and aesthetic aspects of 

Mawlawi’s poetry, simplicity can be considered its dominant feature. This feature is itself the 

product of two important factors: the structure of the poet’s imagination and the type of his 

artistic audience. The poetic imagination and mindset of poets have a structure that should be 

considered in the methodology and criticism of poetry. Mawlawi’s poetic imagination was not 

based on literary traditions, and these traditions did not provide a specific direction for his 

imagination. In other words, Mawlawi’s approach to writing poetry did not originate from the 

poetic background of his predecessors or contemporaries. Therefore, the framework and basis 

of his poetic imagination were not based on the auditory and visual materials derived from 

other poets’ works, and very little of the material that constitutes his poetry was derived from 

literary traditions. 

The presence of an audience in the process of creating an artistic work is one of the most 

important factors. The poet structures a poem according to the audience’s world of thought, 

feelings, and knowledge. In other words, the audience’s level of artistic understanding and 

needs play an important role in the process of writing poetry. The poet determines the level 

and structure of expression by taking the audience into account. It is thus clear that there is an 

innovative relationship between the aesthetic qualities of a poet’s work and the poet’s artistic 

audience. In Mawlawi’s case, this audience consisted of ordinary people in society rather than 

a specialized group, such as poetry scholars, who focus on modes of expression and the use of 

literary devices to create new meanings. 

4. Conclusion 

The analysis of the aesthetic dimensions of Mawlawi’s poetry reveals three main 

characteristics: his departure from established patterns of expression, his limited use of 

literary devices, and his distinctive approach to meaning creation. First, although the subjects, 

themes, and motifs of his poetry can also be found in the works of other poets, his language 

and style of expression were not strongly influenced by the poetic traditions of his 

predecessors and contemporaries. Instead, he developed an individual mode of expression 

through which he conveyed his own experiences and emotional responses. Second, the 

aesthetic value of Mawlawi’s poetry does not depend on the frequent use of literary devices. 

Although simile is the most prominent device in his poetry, his expression is generally natural 

and unadorned. His limited use of literary devices can therefore be regarded as a distinctive 

feature of his poetic form and style. Finally, the diversity of subjects, expressions, and 

semantic units in his poetry reflects his ability to create meaning from his experiences and 

observations without relying primarily on established linguistic and semantic patterns. Taken 

together, these characteristics demonstrate that simplicity is the dominant aesthetic feature of 

Mawlawi’s poetry. This simplicity does not indicate an absence of artistic value; rather, it 

emerges from the originality of his expression, the naturalness of his language, and his 

distinctive approach to meaning creation. 

 کورتە
 

ئامرازە ئەدەبییەکان، بەتایبەت لقی جوانکاری، لە شیعری مەولەویدا هێندە زۆر و زەق نین و 
ئەوانەش کە لە شیعرەکانیدا دەرکەوتوون، بە مەبەستی ڕازاندنەوە و خەمڵاندن بەکار نەبراون، 
بەڵکوو پێویستیی وتە و دەربڕینن و بە چەشنێک لە نێو دێڕە شیعرەکانیدا تواونەتەوە کە زۆر 
سروشتی دەنوێنن. بەم پێیە ڕوونە کە لایەنی هونەری و جوانیناسیی شیعری مەولەوی تەنیا لە 
چوارچێوەی ئامرازە ئەدەبییەکاندا سنووردار نابێتەوە و بۆ تێگەیشتن لە چۆنیەتیی ئەم لایەنە لە 
ا شیعری مەولەویدا پێویستە بە دوای تایبەتمەندیگەلێکی دیکەدا بگەڕێین. لەم توێژینەوەیەد

شیکاری لە بواری هونەری و جوانیناسییەوە تاوتوێ کرا. -شیعری مەولەوی بە شێوەی وەسفی
دەستکەوتەکان سەلمێنەری ئەم بابەتەن کە ساکاربێژیی هەستدارانە وەک تایبەتمەندییەکی زاڵ، 
دەبێتە تەوەری ناوەندیی هونەر و جوانیی شیعری مەولەوی. ئەم ساکاربێژییە خۆی بەرهەمی 

ۆکاری جۆربەجۆرە کە لە نێوانیاندا پەیوەندییەکی واتادار و تۆڕئاسا لە ئارادایە. هەندێک ه
« چەشنی بەردەنگی شیعریی شاعیر»و « پێکهاتەی زەینییەتی شیعری و خەیاڵی شاعیرانە»

، «نەشۆپاندنی نەریتە ئەدەبییەکان»سەرچاوەی ئەو ساکاربێژییە لە شیعری مەولەویدایە. 
لە ڕیزی بنەماکانی پێکهاتەی « ڕاستیی وتە»و « نوێنەکەکانی دەربڕیننەبەستن بە پشت»

وەرگرتن لە دیاردە سروشتی و زەینییەتی شیعری و خەیاڵی شاعیرانەی ئەم شاعیرەیە. کەڵک
ترین فەرهەنگییە ناوچەییەکان بۆ پێکهێنانی چەمک و دەربڕینی مەبەستەکانی، سەرەکی

 پێشەکی -١
ڕایانی بواری شیعر لەسەر ئەم بابەتە هاودەنگن کە لە شیعری گۆرانیدا شیعرەکانی مەولەوی لە ئاستێکی توێژەران و خاوەن
ناوی لێ براوە « پێغەمبەری شیعر و زەڕنگەری خەیاڵی شیعر و پەیکەرتاشی ئاسمانی بەرزی شیعر»بەرزدایە و بە 
ئاماژە کراوە کە شیعری مەولەوی لە بواری هونەرییەوە لە . گەرچی بە شێوەیەکی گشتی (282: 03٣0)سەججادی، 

ترە و بە گەورەترین شاعیری ئەدەبی گۆرانی دادەنردرێت )سەجادی و ئیبراهیمی، لووتکەدایە و لەچاو شاعیرانی دیکە هونەری
بەرزیی ی ئاست(، بەڵام بەوردی دیاری نەکراوە کە جوانیناسی و لایەنی هونەرییەکەی چۆنە و سەرچاوە١٢١-١٢١: ١٩٣١

شیعرەکەی لە چیدایە. ئەوەی کە سەبارەت بە هونەری شیعریی مەولەوی گوتراوە، یان بابەتگەلی گشتین یان تەنیا لە ئاستی 
دەرهێنانی ئامرازە ئەدەبییەکانی شیعری ئەو شاعیرە بووە. گەرچی دەرهێنانی ئامرازە ئەدەبییەکان لە شیعری شاعیرێکدا 

شتن لە بارودۆخی گشتیی شیعرەکەی، بەڵام تەواو نییە. ئەوەی گرنگە سەرنجدان بە ئەم بابەتانەیە کارێکی پێویستە بۆ تێگەی
بکرێتەوە؛  کە ئایا ئامرازە ئەدەبییەکان لە شیعری ئەو شاعیرەدا زۆرە یان کەمە و هۆکاری هەر کام لەم دوو حاڵەتە دەبێ شی

نبێژی، جوانکاری، واتاناسی( لە شیعری ئەو شاعیرەدا دەرکەوتووە و هەروەها زۆرتر ئامرازەکانی چ لقێک لە ڕەوانبێژی )= ڕوو
دەبێ هۆکاری ئەم بابەتەش ڕوون ببێتەوە. بۆیە بۆ تێگەیشتن لە لایەنی هونەری و جوانیناسانەی شیعری هەر شاعیرێک 

ەمەلایەنە و تۆڕئاسا پێویستە تەواوی ئەو بابەتانەی کە پەیوەندییەکی کارتێکەریان بە شیعرەوە هەیە، بە ڕوانگەیەکی ه
بدرێنەوە. مەبەستی ئەم توێژینەوەیە وەڵامدانەوە بەم پرسیارەیە کە لایەنی جوانیناسی و هونەریی شیعری مەولەوی بۆ چ لێک

 تایبەتمەندییەکی زاڵ و گشتگیر دەگەڕێتەوە و چ هۆکارگەلێک لە بەدیهاتنی ئەو تایبەتمەندییە دەوریان هەبووە؟
 

 توێژینەوەکەپاشخانی بابەتی  -١-١
ئەو بابەتانەی تا ئێستا سەبارەت بە شیعری مەولەوی زۆرتر توێژینەوەیان بۆ کراوە، ئەم تەوەرانە دەگرێتەوە: ڕەنگدانەوەی 
سۆفیگەری، ژیاننامە و ڕووداوەکانی ژیانی مەولەوی، بەراوردکردنی لەگەڵ شاعیرانی دیکە، دەور و جێگای سروشت لە 

م و باوەڕە ئایینییەکان، نامەگۆڕینەوەی شیعری و بابەتە زمانناسانەکان. سەبارەت بە شیعرییەت شیعرەکانیدا، بابەتەکانی کەلا
و لایەنی هونەریی شیعری مەولەویش کە بابەتی توێژینەوەی بەرباسە، وا نییە کە تاکوو ئێستا هەوڵێک نەدرابێت. 

کانی وەک لێکچواندن، خواستن، خوازە، درکە و ( لە کتێبەکەیدا بە تێروتەسەلی، ئامرازە ڕوونبێژییە١٩٣٣عوسمانپوور )
ژێربەشەکانی ئەم ئامرازانەی شرۆڤە کردووە و نموونەی بۆ دەرهێناون. خاڵی سەرنجڕاکێشی ئەو توێژینەوەیە ئاماژە بە دوو 

بەتی بابەتی گرنگ لە شیعری مەولەویدایە کە داهێنانی شاعیر لە بواری لێکچواندن و دەرکەوتنی بارودۆخی فەرهەنگی تای
( سەبارەت بە خەیاڵ و ئافراندن لە شیعری مەولەویدا وتارێکی ١٩٣٣(. محەمەدپوور )١١٣و  ٣١ناوچەییە لە شیعرەکانیدا )

نووسیوە و ڕوونی کردووەتەوە کە وشە چۆن و لە چ لایەنگەلێکەوە لە خوڵقاندنی جوانیدا ئەرکی هونەریی گێڕاوە، هەروەها لە 
ا سەبارەت بە ئیماژکاری ئاماژەی بۆ ئەم بابەتە کردووە کە بەکارهێنانی ئیماژ لەلایەن وتارێکی تر لە کۆمەڵەوتارەکەید

( لە کتێبێکدا کە ٢١١١(. ئەنوەر قادر محەمەد )١١١مەولەوییەوە بە مەبەستی گەیاندنی هەست و عاتیفە بە خوێنەر بووە )
رهەمەکەی، باسی تایبەتمەندییە هونەری و تێزی دکتۆراکەی بووە، گەرچی دوو سەردێڕ لە پێڕست و خشتەی ناوەرۆکی بە

ئیستێتیکییەکانی شیعری مەولەوییە، بەڵام بێجگە لە ئاماژەگەلێکی گشتی، شتێکی تر سەبارەت بە جوانیناسیی شیعری 
 مەولەوی لە ناخی بابەتەکاندا نەگوتراوە.

 

 بنەمای تیۆریک -٢
جوانیناسانەی شیعری شاعیر، لە زانستی ڕەوانبێژی وەکوو لە ڕابوردوودا بۆ هەڵسەنگاندن و دیاریکردنی ئاستی هونەری و 

پێوەر کەڵک وەردەگیرا؛ بەڵام ڕەخنەی شیعر لە سەردەمی هاوچەرخدا بۆ ئەو مەبەستە بازنەیەکی بەربڵاوتر لە زانستی 
وی لە ڕەخنەی شیعردا، شیعر وەکوو سیستمێکی یەکگرتوو دادەنرێت کە واتا و ئەرکی تەوا ڕەوانبێژی دەگرێتەبەر.

ئەندامەکانی، بەپێی ئەو سیستمە دیاری دەکرێت. زمان )= واچ، وشە، ڕستە(، واتا، وێنەی شیعری، مۆسیقا و سۆزی 
هونەری، پێکهێنەرەکانی سیستمی ناوخۆیی شیعرن کە دەورگێڕیی ئەم پاژانە بە شێوەی جیاجیا نییە، بەڵکوو بە شێوەی 

یە کە لە ڕەخنەی نوێدا دەگوترێت شیعر خاوەن یەکێتیی سیستماتیکە و پەیوەندییەکی تۆڕئاسایی دەور دەگێڕن. بەم بۆنەوە
(. هەڵبەت سەربەخۆیی ئەم سیستمە بەو واتایە نییە کە ١٩١: ١٩٣١سیستمێکی زاتی و سەربەخۆی هەیە )مکاریک، 

ەڵ سیستمگەلی دیکە، هیچ چەشنە کاریگەرییەکیان تێیدا نەبووە؛ چونکە دەقی ئەدەبی سیستمێکی کراوەیە و لەگ
(. جا سیستمی ناوخۆیی شیعریش وا نییە کە تەنیا بریتی بێت لەو ١١٣: ١٩٣١سیستمەکانی تردا پەیوەندیی هەیە )پیروز، 

پاژە سەرەکییانەی کە لە ڕواڵەتی شیعردا دەبیندرێت. بەردەنگی شاراوەش وەکوو هۆکارێکی گرنگ دێتە ئەژمار کە لە 
گومان پەیوەندیی بەو بەردەنگەوە ەیە و تایبەتمەندیی زاڵی شیعرێک بێڕەوتی بەرهەمهاتنی شیعردا دەوری دابینکەری ه

هەیە. جیاوازیی شیعری شاعیرێک لە شاعیرێکی تر کە بە شێوازی شیعری دەناسرێت، لە کردەوەی ئەو سیستمە گشتییە 
تایبەتمەندییە سەرچاوە دەگرێ کە بەردەنگیش دەگرێتەبەر. ئەگەر لە شیعری شاعیرێکدا تایبەتمەندییەک هەیە، ئەو 

 بەرهەمی سەرجەم سیستمەکەیە و تێگەیشتن لە دەوری جوانیناسانەکەی، بەبێ سەرنجدان بە سیستمەکە دەستەبەر نابێت.
ئەو چەمکانەی بۆ لێکدانەوەی شیعری شاعیرێک بەکار دەبرێت، بریتین لە: هاوئاراستەیی سۆزی هونەری و خەیاڵی 

نگ و جوانیناسیی شیعر، هەروەها چۆنیەتیی داڕشتنی گەڵاڵەی شیعر. پەیوەندییەکی شاعیرانە، هاوڕێژەیی واتا و زمان، بەردە
تۆڕئاسا ئەم بابەتانە پێکەوە گرێ دەدا کە دەبێتە هۆی یەکگرتوویی ڕەوتدار و سیستمیک لە شیعردا. پێکهاتەش هەر ئەو 

: 51١5کدکنی، شفیعیە دەکرێ )پێناس« تۆڕێک لە پەیوەندییەکان»یەکگرتوویی هەناوەکیی پاژەکانی دەقە کە وەکوو 
(. بابەتی هاوڕێژەیی واتا و زمان زۆرتر لەسەر ئەم خاڵە داکۆکی دەکات کە دانەری بەرهەم لە بەکارهێنانی زمان بۆ 571

هێزی وشە و دەستەوشەکان پێویستە لە هەروەها جەخت دەکرێتە سەر ئەم بابەتە کە نواندنەوەی واتا چ شێوەیەکی هەڵبژاردووە. 
ەوەی واتا کەمایەسییەکی نەبێ کە ئەمەش بۆ هەڵبژاردنی شیاوی وشە و ڕەوتی دروستی ڕستەسازی و دەستەوشەڕۆنان گواستن

دەگەڕێتەوە. وێنە شیعرییەکان بەستێنێکە بۆ تێگەیشتن لەوەی کە خەیاڵی شاعیر چۆن هەست و سۆزی ئەوی نواندووەتەوە و 
شیعریش پەیوەندیی بە ماکەی سۆزەوە هەیە و ڕیتمی شیعرەکە  هاوڕێژەیی لەگەڵ بابەتەکەدا چۆنە. ڕیتم و مۆسیقای

چۆنیەتیی ئەو هەست و سۆزەی شاعیر دەنوێنێتەوە. گرێدراویی جوانیناسیی شیعر بە بەردەنگی هونەریی شاعیرەوە، بابەتێکە باس 
 ر بهێنێت.لەوە دەکات کە بوونی بەردەنگە کە بۆ شاعیر دیاری دەکات لە دەربڕیندا چ شێوەیەکی زمانی بەکا

 

 ساکاربێژی، مۆرکی زاڵی شیعری مەولەوی -٩
ئەگەر بمانەوێ لە بواری هونەری و جوانیناسییەوە تایبەتمەندیی زاڵ و بەرچاوی شیعری مەولەوی دیاری بکەین، ساکاری 

جوانیناسانەی بێت و هونەری دەبێتە ئەو خاڵە ناوەندییە. ڕەنگە ئەم پرسیارە بێتە ئاراوە کە ساکاربێژی چۆن دەتوانێ لایەنی 
بنوێنێت؟ وەڵامی پرسیارەکە بەم جۆرەیە کە یەکێک لە ڕەهەندەکانی جوانیناسی، ساکاربێژییە و نابێ وا بزانین کە هەر 
شتێک کە جوانە ئەوە ئیتر ساکار نییە و ئەوەش کە ساکارە ئیتر ناتوانێت جوان بێت. ساکاری و ساکاربێژی جوانیناسییەکی 

ی هەیە و لە شیعردا بە لایەنێکی ئەستەم لە جوانیی هونەری دێتە ئەژمار کە لە هەر کەسێک ناوەشێتەوە. بۆ تایبەت بە خۆ
نموونە مەولەوی توانیویە ئەو هەست و سۆزانەی دڵدار لە دڵداریدا هەستی پێ دەکات، بە ساکارترین شێواز وێنا بکات و 

 ساکاربێژییەکەشی لەوپەڕی جوانیدا بێت:
 م، مەیلت تۆشەی دڵدینت تۆشەی چە

 
 ڕازت تۆشەی گۆش، مەنزڵ وە مەنزڵ 

 (٩١: ١٩٣١ەولەوی، م)             
ڕەوانبێژی و جوانیناسیی ساکاربێژی لەوەدایە کە وتەکە ڕێک و ڕاستەوخۆ هەڵگری واتاکەیە و مەودایەک لە نێوانیاندا 

ئەو بابەتانەی دەریبڕیون، پاژەکانی لە ژیانی هەست پێ ناکرێ. ساکاریی شیعری مەولەوی لە لایەکەوە بەم بۆنەوەیە کە 
ڕۆژانە و دیاردەکانی دەوروبەر وەرگرتووە و پەیوەندییەکی بە مژار و بابەتەکانی شیعری ڕابوردووانەوە نییە؛ لە لایەکی 

کرێتەوە کە تریشەوە، ئامرازە ڕەوانبێژییەکان، بەتایبەت جوانکارییەکان، کەم لە شیعرەکانیدا دەرکەوتووە. پێویستە ڕوون ب
هۆکاری چییە ئامرازە ڕەوانبێژییەکان هێندە لە شیعری مەولەویدا دەرنەکەوتوون؛ هەروەهاش دەبێ دیاری بکرێت کامە 
ئامرازی ڕوونبێژی زۆرتر لە شیعرەکانیدا هەیە و لە نێوان ئەو ئامرازانە و ساکاربێژیدا چ پەیوەندییەکی واتادار لە ئارادایە. 

ە جوانکارییەکانیش  بۆ خودی فەلسەفە و چییەتیی ساکاری دەگەڕێتەوە و پێویستە هۆکاری ئەم بێگومان نەبوونی ئامراز
 بکرێتەوە. پەیوەندییەش شی

ئەم تایبەتمەندییە زاڵە، واتە ساکاربێژی، کە لە شێوازناسیی شیعری مەولەویدا تەوەر و خاڵی ناوەندییە، خۆی بەرهەم و 
ن لە: پێکهاتەی خەیاڵی شاعیرانە و چەشنی بەردەنگی هونەریی شاعیر. ئەم دەرئەنجامی دوو بابەتی گرنگە کە بریتی

بابەتانە پێکەوە پەیوەندییان هەیە و بەپێی ئەو پەیوەندییە دەور دەگێڕن و وەکوو ژێرخان دابینکەری چۆنیەتیی ڕواڵەتە 
ەوی ڕوون دەکرێتەوە و دیاریش ساکارییەکەی شیعری مەولەوین. لە درێژەدا سەرچاوە و چۆنیەتیی ساکاربێژیی شیعری مەول

 دەکرێت کە ئەو هۆکارانەی لە بەدیهاتنی ئەم تایبەتمەندییەدا دەوریان گێڕاوە، پەیوەندییەکەیان بە چ شێوەیەکە.
 

 پێکهاتەی زەینییەتی شیعری و خەیاڵی شاعیرانەی مەولەوی -9-3
شێوازناسی و ڕەخنەی شیعردا پێویستە سەرنجی  خەیاڵی شاعیرانە و زەینییەتی شیعریی شاعیران خاوەن پێکهاتەیەکە کە لە

پێ بدرێت. تا ئەو پێکهاتەیە دیاری نەکرێت و ڕوون نەبێتەوە، تێگەیشتن لە شێواز و جوانیناسیی شیعری شاعیر دەست نادات؛ 
 چونکە تەواوی تایبەتمەندییەکانی شیعری شاعیر بە جۆرێک گرێ دراوەتە ئەو پێکهاتەیەوە. چۆنیەتیی پێکهاتنی ئەو

کە چ هۆکارگەلێک دەوریان گێڕاوە، دەبێتە دوو بەشەوە: بەشێک کە پێکهاتەیە بابەتێکی یەکجار گرنگە و  ئەوەی
پەیوەندیی بە خودی شاعیرەوە هەیە و بەشێکیش کە بۆ بارودۆخ و کەشی گشتیی شیعر لە سەردەمی شاعیردا دەگەڕێتەوە. 

ە ئاستێکی تایبەت و دیاریکراوی هەیە کە بۆ شاعیر دابینکەری شیعری هەر سەردەمێک لە بواری هونەری و جوانیناسییەو
ڕەهەندە و دەبێتە پێوەر تاکوو لەو ئاستەدا شیعر بهۆنێتەوە. ئەوەی کە داهێنانی کەسێنیی شاعیر چۆن لەتەک ئەم بابەتەدا 

و سیستمی شاعیرانە  دێتەوە و ڕێک دەکەوێت، لە شاعیرێکەوە بۆ شاعیرێکی تر جیاوازە. بۆ پێکهاتنی چوارچێوەی خەیاڵ
 دوو ڕەوتی جیاواز دەستنیشان دەکرێت:

شۆپاندنی نوێنەکەکانی دەربڕین کە بەرهەمی نەریتی ئەدەبین: بۆ هەر بابەتێک و مۆتیفێک لە درێژەی مێژووی  -١
مۆتیفە ناودێر شیعرییەکەیدا، شێوەیەکی گشتی بۆ دەربڕین و وێناکردن پێکدێت کە دەکرێ بە زمانی تایبەتی ئەو بابەتە و 

بکرێت. پێکهاتنی ئەو زمانە تایبەتە لە سەر دەستی یەک کەس بەرهەم نایێت، بەڵکوو ڕەوتێکی مێژوویی هەیە و بۆ 
سووڕەی دووپاتبوونەوەی بابەتەکە و مۆتیفەکە لە شیعری شاعیراندا دەگەڕێتەوە. گەڕانی هەر بابەتێک و زمانە تایبەتەکەی 

ەینی لە نێوان شاعیراندا دروست دەکات. بیستراوەکان دەبنە نوێنەک بۆ خەیاڵکردی شاعیر و لە مێژووی شیعردا، پەیوەندیی ز
زمانی دەربڕینی، واتە ئەوەی کە شاعیر لە شیعری شاعیرانی دیکەوە بیستوویە و وەکوو زانستی شیعری بۆی بەرهەم هاتووە، 

ەو چوارچێوەیە شیعر دەهۆنێتەوە. داهێنانی شاعیر لەم دەبێتە چوارچێوەیەک بۆ تێڕامان و خەیاڵکردی شاعیر و ئەویش بەپێی ئ
ڕەوتەدا بە شێوەی گۆڕانکاری و نوێکاری لە ڕێکخستن و تێکەڵکردنی ئەو بیستراوانەیە. شاعیر هەوڵ دەدا لە چوارچێوەی 

 نەریتە ئەدەبییەکاندا بە شێوەگەلێکی جۆربەجۆر چالاکی و کردەوەیەکی داهێنەرانەی هەبێت.
شێوەی دەربڕیندا: زەینییەتی شیعریی شاعیر بە شێوەی قاڵبی بیچمی نەگرتووە و لە دەربڕیندا لە  سەربەخۆیی لە -٢

ناداتە نوێنەکەکانی نەریتی ئەدەبی کە لە پاشخانی  نوێنەکگەلێکی دیاریکراو کەڵک وەرناگرێ. لە ڕاستیدا شاعیر سەرنج
واتا و مەبەستەکانی شاعیر جێکەوتووە. لەم ڕەوتەدا شاعیر  مێژوویی شیعردا پێکهاتووە و وەکوو قاڵبێکی زمانی بۆ دەربڕینی

کە لە نوێنەکگەلی دەربڕینی سەر بە نەریتی ئەدەبی بۆ دەربڕینی هەست و مەبەستەکانی کەڵک وەرناگرێ، بە هۆی ئەوەی
 داهێنانی تاکەکەسی بەرچاوترە.



192 | : ساکاربێژی وەک مۆرکی زاڵجوانیناسانەی شیعری مەولەویلایەنی هونەری و    

 

ێک پەیوەندیی بە پێکهاتەی خەیاڵ و هەروا کە ئاماژەی پێ درا جوانیناسی و لایەنی هونەریی شیعری هەر شاعیر
زەینییەتی شیعریی ئەو شاعیرەوە هەیە. ساکاربێژی کە تایبەتمەندیی جوانیناسانەی شیعری مەولەوییە، دیاردەیەکی جیا لە 
پێکهاتەی خەیاڵ و زەینییەتی شیعریی ئەم شاعیرە نییە. بۆ تێگەیشتن لە ساکاریی شیعری مەولەوی سەرەتا پێویستە بزانین 

هاتەی زەینییەتی شیعری و خەیاڵی شاعیرانەی بە چ شێوازێکە. خەیاڵی شاعیرانەی مەولەوی بەپێی نەریتە ئەدەبییەکان پێک
دەقی نەبەستووە و وا نەبووە کە نوێنەکی نەریتە ئەدەبییەکان بۆ خەیاڵکرد و تێڕامانی شاعیر ئاراستەیەکی دیاریکراو دابین 

ەیەدا شیعر بهۆنێتەوە. بە وتەیەکی تر نوێنەکی هۆنینەوەی شیعر بۆ مەولەوی لە بکات و ئەویش لە چوارچێوەی ئەو ئاراست
پاشخانی شیعریی ڕابوردووان و هاوسەردەمانییەوە سەرچاوەی نەگرتووە؛ بۆیە چوارچێوە و بنەڕەتی خەیاڵی شاعیرانەکەی 

رابێت و ماددەی پێکهێنەری شیعرەکەی لەسەر ئەو بیستراوە و بینراوانە دانەمەزراوە کە لە شیعری شاعیرانی دیکەوە وەرگی
 زۆر کەم لە نەریتە ئەدەبییەکانەوە وەرگیراوە:

 شریخە و گرمەی هەوری دووریی دۆس
 

 وە فەنا بەردەن مەغز و ڕەگ و پۆس 
 (١٩: ١٩٣١)مەولەوی،              

زەینییە کە زەینی شاعیر گرێ نێوانپێکهاتەی زەینییەتی شاعیرانەی مەولەوی وەکوو دوڕگەیەک بووە و ئەو پەیوەندییە 
بداتە شیعری شاعیرانی دیکەوە، لە ئارادا نەبووە. لە ڕاستیدا زەینی مەولەوی لە کاتی هۆنینەوەی شیعردا بەرەو نەریتە 

زمانی بۆ -ئەدەبییەکان ڕانەکێشراوە و لەو چوارچێوەیەدا بیری نەکردووەتەوە. دەکرێ دەستەوشەی سەربەخۆیی هونەری
ەکار ببەین؛ چونکە کەشی گشتی و ئاستی هونەریی سەردەم و ڕابوردوو ناکاتە پێوەرێکی جوانیناسانە و هونەری مەولەوی ب

بۆ شیعرهۆنینەوەی خۆی. ماددەی خەیاڵ و پێکهێنەرەکانی شیعری مەولەوی لە دیاردەکانی دەوروبەری پێکهاتووە و 
سەرهات و بینراوەکانی بووە، واتە ڕووداوەکانی دەوروبەر و سەرچاوەی بابەت و ناوەرۆکی شیعری ئەم شاعیرە، ئەزموون و بە

 ئەو شتانە کە بینیویە و هەستی پێ کردوون:
 خەیلێن نە گێجاو بەحری مەهجووری
 پووشەکەی جەستەم وە پەنا کەفتەن

 

 نە دەوری دووەی تەنوورەی دووری 
 سامیعەم خەبەر یاران نەشنەفتەن

 (١١: ١٩٣١)مەولەوی،           
و دەربڕینی هەست و سۆزی خۆی بەرامبەر بە ئەم چەمکە، لەو وێنە شیعرییانە و « مەهجووری»وێناکردنی چەمکی بۆ 

لەو نوێنەکانەی دەربڕین کە لە نەریتی ئەدەبی و شاعیرانی دیکەدا هەیە، کەڵکی وەرنەگرتووە، بەڵکوو خۆی بە 
 ەکوو ماددەی خەیاڵ، وێنەیەکی شیعریی خوڵقاندووە.وەرگرتن لە دیاردەکان و بینراوەکانی شوێنگەی دەوروبەر وکەڵک

 

 چەشنی بەردەنگی شاعیر و جوانیناسیی شیعر -2-3
شاعیر لە زەینی خۆیدا بەردەنگێک دادەنێ کە لە کاتی هۆنینەوەی شیعردا بەردەوام وتووێژی لەگەڵدایە و چاوی بەو 

یدا، یەکێک لە گرنگترین هۆکارەکانە. دەوری بەردەنگی بەردەنگەوەیە. بوونی بەردەنگ لە ڕەوتی بەدیهاتنی بەرهەمی هونەر
نادیار و شاراوە لە جوانیناسی و شێوازناسیی شیعردا بابەتێکی یەکجار گرنگی ڕەخنەی هونەرییە کە ڕەوت و چۆنیەتیی 

عرەکەی جوانیناسیی شیعری شاعیر دیاری دەکات. شاعیر بەپێی دنیای هزر و هەست و زانیاریی ئەو بەردەنگە پێکهاتەی شی
دادەڕێژێ. بە وتەیەکی تر، ئاستی تێگەیشتنی هونەری و پێداویستییەکانی ئەو بەردەنگە دەورێکی گرنگی هەیە لە ڕەوتی 
هۆنینەوەی شیعردا و شاعیریش بە لەبەرچاوگرتنی ئەو بەردەنگە، ئاست و پێکهاتەی دەربڕینەکەی دیاری دەکات. بەم پێیە، 

ی هەر شاعیرێک و بەردەنگە هونەرییەکەی پەیوەندییەکی داهێنەرانە هەیە. خوێنەری ڕوونە کە لە نێوان جوانیناسیی شیعر
نادیار یان بەردەنگی هونەریی مەولەوی زۆر جیاوازە لە شاعیرانێک وەکوو نالی و وەفایی. هونەرنوێنی و گرنگیدان بە 

یندا وێنا کردووە، هەروەها دەریدەخات ڕازاندنەوەی وتە، وەکوو بەڵگەیەک ڕوونی دەکاتەوە کە شاعیر چ بەردەنگێکی لە زە
کە چ لایەنێکی بۆ گرنگ بووە. بەم پێیە دیارە کە بەردەنگی هونەریی شاعیرێک وەکوو نالی، شیعرناسێکی شارەزایە کە 

زانیاریی زۆری لە سەر تەواوی وردەکارییەکانی ئامرازە ئەدەبییەکان هەیە. بەردەنگ و خوێنەری هونەریی مەولەویش 
بکات. ئەو ی ساکار، بەڵام پڕهەست و بەسۆزی هەیە کە دەیەوێت بە گیانی، ژیانی دەوروبەری هەست پێزەینییەتێک

بەردەنگە هونەرییە بۆ مەولەوی جەماوەر و خەڵکی ئاسایی کۆمەڵگا بووە، نە چینێکی تایبەت وەکوو شیعرناسان کە سەرنج 
بە مەبەستی خوڵقاندنی مەزموونێکی نوێ. ساکاریی  دەدەنە چۆنیەتیی دەربڕین و بەکارهێنانی ئامرازە ئەدەبییەکان

شیعرەکانی وەکوو گرنگترین بەڵگە دێتە ئەژمار بۆ سەلماندنی ئەم بابەتە و دیارە بەپێی ئاستی جوانیناسیی ئەو بەردەنگە 
 شیعری هۆنیوەتەوە:

 پەی فێنکیی دڵ هەراسانەکەش
 

 کافییەن تەواف ڕای ئاسانەکەش 
 (٩١٣: ١٩٣١)مەولەوی، 

دیارە بەم بۆنەوە ڕازە ئەدەبییەکان و وردەکارییەکانی خەمڵاندنی دەربڕین لە شیعری مەولەویدا بۆ بەردەنگێک کە 
شارەزای تەکنیکە هونەری و ئەدەبییەکان بێت، بەکار نەبراوە. مەبەست لە گوتنی ئەم بابەتە کە بەردەنگی هونەریی 

نزم بزانین. کاتێ شاعیر لە هۆنینەوەی شیعردا بە گوێرەی ی بە ئاستمەولەوی خەڵکی ئاسایی بووە، ئەوە نییە کە شیعرەکان
ئاسۆی چاوەڕوانیی بەردەنگە هونەرییەکەی، پێکهاتەی شیعرەکەی دادەڕێژێت، کەرەستە و شێوازێکی دەربڕین بەکار دەبات 

ژاردن، تێکەڵکردن، کە لەگەڵ بەردەنگەکەدا بگونجێت و هاوڕێژەیی هەبێت. بەگشتی، بەردەنگی هونەری لە ڕەوتی هەڵب
ڕێکخستن و جێخستنی پاژەکانی شیعری شاعیردا دەور دەگێڕێ. ئامرازێکی ئەدەبی وەک پۆشین یان هاوڕەگەزیی تەواو لە 
شیعرەکانی مەولەویدا زۆر کەم دەبیندرێت؛ چونکە جەماوەر و خەڵکی ئاسایی کۆمەڵگا وەکوو بەردەنگی مەولەوی، لەو 

وەها ئامرازانێک لە هێماناسیی لایەنی هونەری و جوانیناسانەی شیعری ئەم شاعیرە،  ئامرازانە تێناگەیێن و نەبوونی
بەڵگەیەکی بەهێزە بۆ ڕوونبوونەوەی تۆڕی پەیوەندی لە نێوان بەردەنگی شاعیر، ساکاربێژی، سیستمی زمانیی دەربڕین و 

 ئامرازە ئەدەبییەکاندا.
 

 ڕەهەندەکانی جوانیناسیی شیعری مەولەوی -٤
 ەبەستنەوە بە نوێنەکی دەربڕینخۆن -٤-9

جۆرە پەیوەندییەکی نادیار لە نێوان زەینی شاعیر و شیعری سەردەمی خۆی و پێش خۆی لە ئارادایە کە وەکوو وتووێژێکی 
 هونەری لە ڕەوتی شیعرهۆنینەوەی شاعیردا دەور دەگێڕێ. دەورگێڕانی ئەم پەیوەندییە دوو لایەنی گرنگی هەیە کە بریتین لە:

بینیی زاڵی ئەو سەردەمەیە، دەبێتە ت و ناوەرۆکی شیعری هەر سەردەمێک کە بەرهەمی کەشی هزری و جیهانبابە -١
بنەما و ماددەی بیرکردنەوە و تێڕامانی شاعیر. ئەم ئەگەرە کە شاعیر لە دەرەوەی ئەو بابەتانە خەیاڵکرد و بیرکردنەوەی 

زەین و هزری شاعیر شتێکی بەدەر لە بەستێنی گشتگیری نەکراوە؛ چونکە پێکهێنەرەکانی هەبێت، شتێکی چاوەڕوان
کۆمەڵگای سەردەمی خۆی نییە و بەستێنیش تەواوی ئەو بارودۆخە کۆمەڵایەتی، فەرهەنگی، ڕامیاری و هزرییانە 

 دەگرێتەوە کە لەو سەردەمە باوە و مرۆڤی ئەو سەردەمەی بەرهەم هێناوە.
ی سەردەم لەسەر شێوازی دەربڕینی شاعیر، بابەتێکە کە لە بواری کاریگەریی ئاستی هونەری و جوانیناسیی شیعر -٢

دەقێتی لە نێوان شیعری شاعیر و شاعیرانی دیکە دیاری دەکات. بارودۆخی شێوازناسی و ڕەوانبێژییەوە پەیوەندیی نێوان
ە بۆ شاعیر دابین ئەدەبیی شیعری هەر سەردەمێک ئاسۆیەکی چاوەڕوانی لە بواری خەیاڵکرد و شێوازی دەربڕینەو-هونەری

دەکات؛ بۆیە پێکهاتەی خەیاڵکردی شاعیرانەی شاعیر لە پەیوەندی لەتەک بارودۆخی گشتیی شیعری سەردەمی خۆیدا 
بەرهەم دێت. ئەو شێوازە گشتییەی کە لە شیعری هەر سەردەمێکدا باوە، کەشێکی تایبەت بۆ خەیاڵی شاعیر پێکدەهێنێت کە 

ەداتە ڕەوتی خەیاڵەکەی. لە چوارچێوەی ئەم کەشەدا زمانی شاعیریش لەسەر شێوازێکی ئاراستە و ڕەهەندێکی دیاریکراو د
تایبەت دەق دەبەستێ. لە ڕاستیدا کەشی گشتیی شێوازی شیعری سەردەم، زەینی شاعیر بەپێی قاڵبگەلێک پێکدەهێنێت و 

لە نوێنەکی دەربڕین ئەوەیە کە لە  زمانیشی لە نوێنەکی دیاریکراو و تایبەتدا ئەو قاڵبانە دەنوێنێتەوە. بۆیە مەبەست

سەردەمێکی دیاریکراودا بۆ دەربڕینی بابەتێکی شیعری، شێوەیەکی هاوبەش و گشتگیر لە نێو شاعیراندا باو ببێت. جا 
پێویستە سەرنجی ئەم خاڵەش بدرێت کە نوێنەکی دەربڕین ئەوە نییە کە لە ڕستەیەکدا دەربکەوێ و بە شێوەی ڕستە بەکار 

ڵکوو لێکچوونی وشەکان، وێنەشیعری و زاراوەکان دەبێتە هۆی پێکهاتنی قاڵبێک بۆ دەربڕینی ئەو بابەتە. ئەم ببردرێت، بە
مژارە ڕێک وەکوو ئەو شتەیە کە ڕۆلان بارت سەبارەت بە شیعری کلاسیک دەڵێ کە بیرێکی ئامادە، وێنەیەکی ئامادە و 

ەربڕینی بابەتەکەی سەرنج دەداتە شێوەی دەربڕینی شاعیرانی (. شاعیر بۆ د٩٢: ٢١١٣زمانێکی ئامادەی بووە )هاڵبێرگ، 
 دیکە و لەوێ بۆ دەربڕینی مەبەستەکەی، نوێنەک دەستەبەر دەکات.

نوێنەکی دەربڕین لە بابەتە فرەپاتەکاندا دەردەکەوێ. کاتێ شاعیر لەسەر هەندێک بابەتی دیاریکراو شیعر بهۆنێتەوە، 
ێک نوێنەکی تایبەت بیچم دەگرێت. لە هەندێ چەشنی ئەدەبیدا بابەتە شیعرییەکان ئاساییە کە زەین و زمانی لە سەر هەند

کردنی بۆ گشت مرۆڤەکان دەستی داوە؛ بۆیە ئەگەری دەرکەوتنی چەمک و واتا بە جۆرێک بووە کە بەئەزموون
یاندا هەست و سۆز، هاوبەشەکان لەم شیعرانەدا زۆرە. شیعری غینایی و عرفانی لەو چەشنە ئەدەبی و شیعرییانەن کە تێ

ئەزموون و بەسەرهاتی هاوبەشی مرۆڤانە وەکوو بابەتگەلی گشتگیر دەردەکەون؛ لە ڕاستیدا لە شیعری غینایی و عرفانیدا 
(؛ بەم بۆنەوە ١٣١: ١١١١بەستێنە هاوچەشنەکان کە بۆ گشت مرۆڤەکان ئەگەری ڕوودانی هەیە، دەردەکەوێ )محەمەدی، 

کە شاعیران تا چ ڕادەیەک لە نوێنەکەکان کەڵک ئەم بابەتانە چاوەڕوانکراوە. جا ئەوەی پێکهاتنی نوێنەکی دەربڕین بۆ
وەربگرن، لە یەک ئاستدا نین. هەموو شاعیران هەست و سۆزی ئەویندارانەیان بەئەزموون کردووە، بەڵام شاعیران بۆ دەربڕینی 

دنی شاعیران لە نەریتە ئەدەبییەکانەوە وەرگیرابوو؛ بە ئەو هەستانە ڕەوتێکی هاوشێوەیان نەبووە. زۆربەی دەربڕین و وێناکر
وتەیەکی تر ئەو شێوە دەربڕینەی کە زۆربەی شاعیران هەست و سۆزی ئەویندارانەیان پێ دەربڕیوە، پاژەکانی لە نەریتە 

انی شیعریی ئەدەبییەکان پێکهاتووە؛ بەڵام مەولەوی لە ڕەوتی هۆنینەوەی شیعردا زەینی شاعیرانەی، پەیوەندیی بە پاشخ
ڕابوردووان و هاوسەردەمانیەوە نەگرتووە و بۆ وێناکردنی ئەزموون و بەسەرهاتە سۆزدارییەکانی لەو نوێنەکانەی کە شاعیرانی 
دیکە بەکاریان بردوون، کەڵکی وەرنەگرتووە. مەولەوی لەو شاعیرە دەگمەنانەیە کە خۆی بۆ هەست و سۆزەکانی، زمان و 

و دەربڕینەکەی بەتەواوی داهێنراوی خۆیە؛ بۆ وێنە کاتێ باسی دووریی یار دەکات،  شێوازی دەربڕینی پێکهێناوە
 دەربڕینەکەی بەو جۆرە نییە کە لە شاعیرانی تردا دەیبینین:

 سەمتووری سینەم وە زایڵەی بەرز
 

 مەژەنۆ نەوای دووریت وە سەد تەرز 
 (٢١٣: ١٩٣١)مەولەوی، 

مەولەوی کەم تا زۆر لە شیعری شاعیرانی دیکەشدا دەبیندرێن، بەڵام زمانی  بوارەکان، بابەتەکان و مۆتیفەکانی شیعری
شیعریی مەولەوی بۆ دەربڕین و وێناکردن، ئەوەندە لە ژێر کاریگەریی نوێنەکەکانی پاشخانی شیعری ڕابوردووانەوە نەبووە. 

لە نەریتە ئەدەبییەکان وەرگیراون. شاعیرانێک وەکوو وەفایی و نالی لە وێنەگەلی شیعریی دیاریکراو کەڵک وەردەگرن کە 
هەڵبەت ئەمە بەو واتایە نییە کە شیعری ئەو شاعیرانە خاوەن جوانیناسی و داهێنان نییە. خاڵی سەرنجڕاکێش هەر ئەمەیە کە 
چەشنی جوانیناسیی شیعری مەولەوی بەتەواوی جیاوازە لە شاعیرانێک وەکوو نالی و وەفایی؛ لە ڕاستیدا لەگەڵ دوو جۆر 

یناسی و دوو جۆر داهێنان بەرەوڕووین و داهێنانی مەولەوی و داهێنانی ئەو دوو شاعیرە، وەکوو یەک نین، بەڵکوو دوو جوان
 ڕەوت و چەشنی جیاوازی هەبووە.

ڕەنگە بابەت و واتای شیعرەکە بۆ ماوەیەک لە زەینی شاعیردا بووبێت و ئەویش بیری لێ کردبێتەوە؛ ئەم حاڵەتە بۆ 
و ئەدا، جا بیرکردنەوەکەی شاعیر ئەگەر بەپێی ئەو شێوەگەلە بێت کە بەهۆی شاعیرانی ترەوە لەگەڵیاندا هەموو شاعیران ڕو

ئاشنا بووە، دەربڕینەکەی لە هی ئەوان نزیک دەبێتەوە. بەڵام ئەگەر شاعیر بۆ ئەو بابەت و واتایەی لە زەینیدا دەرکەوتووە، 
ەکەی تایبەت و جیاواز دەنوێنێت. مەولەوی واتا و مەبەستەکانی خۆی خۆی شێوەی دەربڕین دابڕێژێت و دابهێنێت، دەربڕین

بەپێی ئەو نوێنەکە دەربڕینانەی لە شیعری شاعیرانی دیکەدا باو بووە، بەکۆد )= کۆدگوزاری( نەکردووە، بەڵکوو خۆی 

ربڕینی شاعیرانی دیکە هێما و کۆد دادەڕێژێت و شێوەی دەربڕین دادەهێنێت. لەبەر ئەوەی کە سەرنجی بە شێوەی زمان و دە
 نەداوە، شوێنپەنجەی شیعری ئەوان لە شیعرەکەیدا نابینین و لە بواری زمان و دەربڕینەوە سەربەخۆ بووە:

 کزەی ڕەشەبای هەناسانی سەرد
 

 سیاماڵی عەیش تەختەتەختە کەرد 
 (١١١: ١٩٣١)مەولەوی، 

شاعیراندا هاوبەشە و وا نییە کە بۆ شاعیرێک بێت و  پێشتر ئاماژەی پێ درا کە هەست و سۆزە ئەویندارانەکان لە نێوان
بۆ ئەوانی دیکە دەست نەدات؛ بەڵام بۆ دەربڕینی ئەو هەستانە، شاعیر چ ڕەوتێک بگرێتەبەر دەبێتە هۆی جیاوازیی شێوازی 

ەستی داوە و لەم هونەری و جوانیناسانە. ئەو هەست و سۆز و حاڵەتانەی مەولەوی بەرەوڕوویان بووەتەوە، بۆ شاعیرانی تریش د
لایەنەوە لە نێوان شاعیراندا هاوبەشی هەیە، بەڵام ڕەوت و چۆنیەتیی دەربڕینەکەی مەولەوی جیاواز لە شاعیرانی ترە و لەو 

 نوێنەکانەی دەربڕین کە بەرهەمی نەریتی ئەدەبین، وەرنەگیراوە، بەڵکوو داهێنانی خۆی بووە.
 

 ئامرازی جوانکاریشیعری بێ -٤-2
رێک بۆ لێکدانەوەی جوانیناسی و ئاستی هونەریی شیعری تەواوی شاعیران دیاری بکرێت؛ چونکە جوانیناسیی ناکرێ پێوە

هونەری لە شیعردا تەنیا یەک جۆر و یەک ڕەهەند نییە تاکوو بکرێ بە یەک پێوەر شیعری هەموو شاعیرانی پێ 
بدرێتەوە و هەڵسەنگاندنی بۆ تایبەتی خۆی لێک بۆنەوە دەبێ شیعری هەر شاعیرێک بەپێی چوارچێوەی هەڵبسەنگێنین؛ بەم

بکرێت. لە ڕابوردوودا بۆ هەڵسەنگاندن و لێکدانەوەی لایەنی جوانیناسانەی شیعر، زۆرتر سەرنج بە بوون و نەبوونی ئامرازە 
وە کە، ئاخۆ لایەنی ڕەوانبێژییەکان دەدرا و بەو پێوەرە ئاستی هونەری و ئەدەبیی شیعر دیاری دەکرا. جا ئەم پرسیارە دێتە ئارا

هونەری و جوانیناسانەی شیعر تەنیا لە چوارچێوەی ئامرازە ڕەوانبێژییەکاندا سنووردار دەبێتەوە و دیاری دەکرێت؟ دەبێ ئەم 
بابەتە ڕوون بکرێتەوە کە لە نێوان بوون و نەبوونی ئامرازە ئەدەبییەکان و جوانیناسیدا چ پەیوەندییەکی واتایی هەیە. ئەگەر 

اعیرێک زۆر کەم لەو ئامرازانەی تێدا بێت، ئایا لایەنی جوانیناسییەکەی لاوازە؟ لە لێکدانەوە و شیکردنەوەی شیعری ش
پەیوەندیی واتایی ئەم دوو چەمکە، دەردەکەوێ کە ڕەوانبێژی و جوانیناسی تەنیا لە ئامرازە ئەدەبییەکاندا سنووردار نابێتەوە و 

بەش بێت لە جوانی و لایەنی هونەری. هەندێ لە ئامرازە ت، ئیتر وا نییە کە بێئەگەر شیعرێک ئەو ئامرازانەی تێدا نەبێ
ڕەوانبێژییەکان سروشتی وتە و دەربڕینن، بەڵام بڕێکیش وەها نین و تەنیا بۆ ڕازاندنەوەی وتە و نوێکاری لە بابەتەکەدا بەکار 

تر و نینەوەی شیعردا دەرکەوتنیان ئاساییدەبرێن. بابەتە ڕوونبێژییەکان سروشتی زاتیی وتە و شیعرن و لە کاتی هۆ
ترە، بەڵام بابەتە جوانکارییەکان شتێکی زێدەکراو بە شیعرن. بەرچاوترین ئامرازی ئەدەبی لە شیعری مەولەویدا، سروشتی

 لێکچواندن یان شوبهاندنە و ئەم ئامرازە سروشتی دەربڕینە و شتێکی بەدەر لە وتە و ئاخاوتنی سروشتی نییە:
 ەی زام جگەرگۆشەی وێمهاڵای کز

 
 موو ئاسا و ئایر هەر پێچ مەدا پێم 

 (١٩: ١٩٣١)مەولەوی، 
بوونی وێنەشیعرییەکان و ئامرازە ئەدەبییەکان لەو تەوەرانەیە کە پێکهاتەی زەینییەتی شیعریی شاعیر ڕوون زۆربوون و کەم

دەکاتەوە. شیعری مەولەوی هێندە ئامرازی ئەدەبیی تێدا نییە و لەچاو شاعیرانێک وەکوو نالی، وەفایی و هتد ئامرازە 
ناسییەوە لە ئاستێکی بەرزدایە و مارف خەزنەدار ؛ بەڵام لە بواری هونەری و جوانیجوانکارییەکان لە شیعری ئەودا زۆر کەمە

(. ئێستا کە لایەنی هونەری و جوانیناسانەی ٢١١: ٩، ب٢١١٩لەم بارەوە دەڵێ مەولەوی لە پلەی شاعیریەتیدا سەربڵندە )
شیعری ئەم شاعیرە لە چیدایە؟ بۆ  شیعری مەولەوی بە ئامرازە ڕەوانبێژییەکانەوە گرێ نەدراوە، سەرچاوەی جوانیی

بوونەوەی ئەم بابەتە پێویستە تایبەتمەندییەکانی شیعرەکەی لە پەیوەندی لەگەڵ یەکدا و لە چوارچێوەیەکی گشتیدا کە ڕوون
 بدرێتەوە.تەواوی هۆکارە دەورگێڕەکان کاریگەرییان بووە، لێک

گترین دەرکەوتەکانی ساکاربێژییە لە شیعری مەولەویدا. پاڵنەدان و خۆنەبەستنەوە بە ئامرازە ئەدەبییەکان، لە گرن
مەولەوی بە دوای ڕازاندنەوەی شیعرەوە نەبووە و هەر ئەم بەکارنەهێنانی ئامرازانە خۆی چەشنێکە لە داهێنان لە فۆڕم و 

ە کە نادیار دەنوێنێت؛ پێکهاتەدا. ئەو ئامرازە ڕەوانبێژییانەش لە شیعرەکانیدا دەرکەوتووە، هێندە لە نێو دەقەکەدا تواوەتەو
چونکە ئەو ئامرازانە سروشتیی شیعر و وتەیە و پێویستیی دەربڕینە. ئەوەش پێویستیی دەربڕین بێت، لە ڕیزی ڕازاندنەوە نایێتە 

دەورگێڕی و ئەرکمەندی  -٢نەوە؛ خەمڵاندن و ڕازاند -١ئەژمار. بەگشتی بۆ وێنە شیعرییەکان دوو ئەرک دابین کراوە: 
(. ئەرکی وێنە لە شیعری مەولەویدا لە جۆری دووهەمە کە بۆ وێناکردنی مەبەستەکەی و 87: 51١5، کدکنییعیشف)

گواستنەوەی واتا بووە. شیعری مەولەوی هەستێکی سروشتیی تێدایە کە شتێکی زاتییە و حاڵەتێک و کەشێکی دەستکردی 
 کە لە ڕازاندنەوەی وتەدا ئەگەری هەیە، تێیدا نابینین.

ە شێوەی خۆڕسک شیعرەکانی هۆنیبێتەوە و هەر ئەو ساتە کە لە مێشکیدا دەرکەوتووە، دەریبڕیبێت، دیارە ئەگەر شاعیر ب
دەرفەتی ئەوەی نەبووە کە بۆ ڕازاندنەوە هەوڵ بدا. لەم حاڵەتەدا ئاسایی و سروشتییە کە مەودایەک لە نێوان هەست و 

واتاکانی بێت. لە ڕەخنەی شیعردا بە ئەم تایبەتمەندییە  وتەکەیدا نەبێت و دەربڕینەکەی دەقاودەق نواندنەوەی هەست و
(. لە تیۆریی ڕۆمانتیسیزمدا کە شیعر وەکوو ١٢٩: ١٩٣١دەگوترێت ڕاستی )صدق( یان ڕەوانبێژیی ڕاستی )فتوحی، 

چاوی لێ دەکرێ، گوتراوە کە بەو جۆرە کە هەستی شاعیر دێتە بزواندن، دەبێ هەر بەو جۆرەش دەرببڕدرێت « وەحی»
(. ئەگەر بمانەوێ بە شێوەیەکی دروست و زانستییانە پەیوەندییەکی واتایی لە نێوان وتەڕازێنی و ١٩١: ١٩٣١ەجادی، )س

دۆخی سروشتیی وتە بدۆزینەوە، بەم جۆرە دەبێ کە هەندێ جار هەوڵدان بۆ وتەڕازێنی دوورخستنەوە لە دۆخی سروشتی و 
ێک دەبێتە هۆی مەودایەک لە نێوان هەستی شاعیر و وتەکەی و زاتیی لەگەڵدایە؛ چونکە ڕازاندنەوەی شیعر بە جۆر

ماوەیەک دەخایەنێت تاکوو شاعیر ئەو تێگەیشتنە بکاتە دەربڕینی زمانی؛ بەم بۆنەوە گرنگیدانی زۆر بە ڕازاندنەوە و 
ر بەم شێوازە بووە خەمڵاندن، شیعر لەو هەستە سروشتییەی شاعیر دوور دەخاتەوە. لە شیعری مەولەویدا ڕەوتی هۆنینەوەی شیع

ڕاستیی »کە لە نێوان دەرکەوتنی واتا لە مێشک و خەیاڵی مەولەویدا و دەربڕینی واتاکە مەودایەکی کاتی نەبووە و ئەمەیە 
 کە تایبەتمەندیی شیعری ئەو شاعیرەیە «وتە و ئەزموون

 ئیمشەو مەینەتان نە دەروون جەمەن
 

 خانەی کەیفم پڕ جە ماتەمەنخێڵ 
 (١١: ١٩٣١)مەولەوی، 

شاعیر کاتێ هەست بە پێویستیی بەکارهێنانی ئامرازە ڕەوانبێژییەکان دەکات کە ئەو بابەتە پێشتر لەلایەن شاعیرانی 
دیکەوە هاتبێتە ئاراوە؛ لەم کاتەدا هەوڵ دەدا بۆ نواندنی نوێکاری و بۆ ئەوەی دەربڕینەکەی جیاواز دەرکەوێ، لەو ئامرازانە 

بەکارهێنانی ئامرازە ڕەوانبێژییەکان پەیوەندیی هەیە بە چۆنیەتیی مژار و بابەتەکانەوە. ئەگەر کەڵک وەربگرێ؛ بۆیە 
ماددەی شیعریی شاعیرێک لە نەریتە ئەدەبییەکانەوە وەرگیرابێت، زۆر ئاساییە کە هەوڵ بۆ دەربڕینی جوان و ڕازاندنەوەی 

دەبییەکانی شیعری مەولەوی لە نەریتە ئەدەبییەکانەوە بەرهەم وتە لە شیعرەکانیدا دەربکەوێت. ماددە و پاژەکانی ئامرازە ئە
 نەهاتووە؛ بۆیە هێندە گرنگیی بە هونەرنوێنی، چۆنیەتیی دەربڕین و ڕازاندنەوەی وتە نەداوە.

 

 ڕۆنانچەمک -٤-3
دەدرێتە  بکرێت پێکهاتەی خەیاڵ و زەینییەتی شیعریی شاعیر تا چ ڕادەیەک داهێنراوی خۆیە، سەرنجبۆ ئەوەی دیاری 

کردنی ئاستی کردن و دیاریڕۆنان لە شیعرەکەیدا. گوزارە وەکوو یەکەیێک دێتە ئەژمار بۆ دابینچۆنیەتیی چەمک
داهێنانی هزری و واتایی لە شیعری شاعیردا. ئەگەر لە شیعری هەر شاعیرێکدا دووپاتبوونەوەی بابەت و مۆتیف زۆر بێت، 

ئەو شاعیرە سنووردار و دیاریکراو بووە و بەردەوام لەسەر ئەو بابەتانە تێڕامانی ئەوە دەگەیێنێت کە بابەتە شیعرییەکانی 
بوونی شاعیرانەی بووە و بۆ وێناکردنی بابەتەکان لە نوێنەکەکانی نەریتە ئەدەبییەکان کەڵکی وەرگرتووە. فرەچەشن

اعیر و ئەوەی کە لە ئەزموون و کردنی ڕادەی تێڕامانی شگوزارەکان و یەکە واتاییەکان گرنگترین پێوەرە بۆ دیاری
بەسەرهاتەکانی خۆی چۆن واتای دروست کردووە. کاتێ شاعیرێک لە ئەزموون و بینراوەکانی، چەمک، مەزموون و واتا 
بخوڵقێنێت، دیارە ئەو شاعیرە لە داهێنانی زمانی و واتاییدا هێندە نوێنەکەکانی دەربڕینی نەشۆپاندووە. فرەچەشنیی بابەتەکان 

کان لە تایبەتمەندییە بەرچاوەکانی شیعری مەولەوییە و وەکوو هێمایەک لە هێماناسیی لایەنی جوانیناسانەی و گوزارە
شیعری ئەو شاعیرە، دێتە ئەژمار. ئەم بابەتە دەیسەلمێنێت کە مەولەوی بەپێی نوێنەکە زمانی و واتاییەکان کە لە نەریتە 

خۆی و بینراوەکانی دەوروبەری نەکردووەتەوە، بەڵکوو خۆی بۆ ئەو ئەدەبییەکانەوە بەرهەم هاتوون، بیری لە ئەزموونی 
ئەزموون و بینراوانە، واتا و زمانی خوڵقاندووە؛ بەم بۆنەوەیە کە فرەچەشنیی گوزارەکان لە شیعرەکانیدا بە چەشنێکە کە 

 بوونی بابەت دەبەخشێتە خوێنەر:هەستی نوێ
 ئازیزم! ئاهیر دووریی باڵای تۆ

 
 ە بووڵ، شەماڵ بەرد پەی کۆجەستەم کەرد و 

 (١١: ١٩٣١)مەولەوی، 
شاعیرێکی دیکە لە شیعری کلاسیکی کوردیدا نییە کە ئەوەندەی مەولەوی سەرنج و گرنگیی دابێتە بینراوەکان و 

بێنێت. بە پێکواتایی لەگەڵیاندا -بەسەرهاتەکانی و بووبێتنە بابەتێکی زەینی بۆ شاعیر و توانیبێتی پەیوەندییەکی هەستیارانە
کردن و لێکدان، واتە جێگرتنی جۆرێک ئەزموونەکان و بینراوەکانی کردووە بە شیعر کە بە جوانترین شێواز ڕەوتی تێکەڵ

پاژەکان، پیشان دەدات. داهێنانی مەولەوی لەوەدایە کە بە ئەوپەڕی هونەری شاعیرانەوە توانیویە ماددەی خەیاڵی خۆی لە 
ڕۆنان لە دیاردە ی دەستەبەر بکات؛ لە ڕاستیدا پاژەکانی خەیاڵی مەولەوی بۆ چەمکبینراوەکان و ئەزموونەکان

جۆربەجۆرەکانی ژیانی ڕۆژانە و شوێنگەی دەوروبەری پێکهاتووە؛ بۆیە کاردانەوە و دەرکەوتنی ئەو دیاردانە لە ڕیزی 
 شاعیرانی دیکە: گرنگترین لایەنەکانی پێکهاتەی خەیاڵکردی مەولەوییە کە دەبێتە هۆی جیاوازیی لە

 شنۆی ڕەشەبای زووسانی هیجران
 

 سەرچڵەی عەیشم کەردەن وە بوریان 
 (١١١: ١٩٣١)مەولەوی، 

فرەچەشنیی گوزارەکان وەکوو بەڵگەیەک پیشان دەدات کە بابەتگەلی دیاریکراو و سنووردار لە زەینی مەولەویدا نەبووە 
بەڵکوو ئەزموونەکان و بینراوەکانی سەرچاوەی بابەت بووە بۆ کە بەردەوام بیری لێ بکاتەوە و شیعری پێ بهۆنێتەوە، 

بیرکردنەوە و شیعرهۆنینەوەی؛ بەم بۆنەوەیە کە دووپاتبوونەوەی وێنە شیعرییەکانی نەریتی ئەدەبی و نوێنەکەکانی دەربڕین لە 
شێوەی دەربڕینەکەی زۆر شیعرەکانی مەولەویدا هێندە نابیندرێت. ئەگەریش دووپاتبوونەوەی بابەتێک و مۆتیفێکیش بێت، 

جیاوازە؛ جا جیاوازیی دەربڕینەکەی بۆ ئەوە دەگەڕێتەوە کە لە لایەنێک و ڕوانگەیەکی جیاوازەوە بۆ بابەتەکە ڕوانیویە و لە 
حاڵەتێک و زەینییەتێکی تردا بۆی دەرکەوتووە؛ بۆیە بەشێک لە چۆنیەتیی جوانیناسی و ڕەوانبێژیی شیعری مەولەوی 

 ەت و ناوەرۆکی شیعرەکانیەوە هەیە.پەیوەندیی بە باب
 

 ئەنجام -1
کردنی بابەتی جوانیناسی و لایەنی هونەریی شیعری مەولەوی، وەکوو دەستکەوتەکانی ئەم لە لێکدانەوە و تاوتوێ

ەم توێژینەوەیە، دەرکەوت کە زەین و خەیاڵی شاعیرانەی ئەم شاعیرە، هێندە پەیوەندیی بە نەریتە ئەدەبییەکانەوە نەبووە و ب
بۆنەوەش ئامرازە ئەدەبییەکان زۆر کەم لە شیعرەکانیدا دەرکەوتووە؛ ئەو ئامرازانەش کە دەبیندرێت سروشت و زاتیی وتە و 
دەربڕینە و لە ئاخاوتنی ئاسایی و ڕۆژانەشدا بەکار دەبرن. مەولەوی لە ڕێگای شیعری شاعیرانی دیکەوە پێکهاتەی خەیاڵی 

و بابەتە شیعرییەکانی لە نەریتی شیعرییەوە وەرنەگرتووە، بەڵکوو خەیاڵی شاعیرانەکەی شاعیرانەی خۆی دەستەبەر نەکردووە 
داهێنراوی تاکەکەسیی خۆی بووە و لە ڕەوتێکی خۆڕسکیدا بەرهەم هاتووە. سەرچاوەی بابەتە شیعرییەکانیشی بۆ ئەزموونی 

 ترین شێواز بکاتە شیعر.یڕاستەقینەی دەگەڕێتەوە و توانیویە بەسەرهات و بینراوەکانی خۆی بە سروشت
 

 سەرچاوەکان
 کوردی: -
 ، بەرگی سێیەم. هەولێر: ئاراس.مێژووی ئەدەبی کوردی(. ٢١١٩ەزنەدار، مارف. )خ

 ٢، پژوهشنامە ادبیات کردی«. شێوازناسیی وێژەی گۆرانی: تایبەتمەندییە سەرەکییەکان(. »١٩٣١سەجادی، بەختیار. )
(٢ :)١١٣-١٢١. 

 گوتار.. سەقز: زمان و وێژەی کوردی(. ١٩٣١سەجادی، بەختیار و مەزهەر ئیبراهیمی. )
 کوردستان.. سنە: مێژووی ئەدەبی کوردی(. ١٩٣١سەججادی، عەلائەدەین. )
 دەم.. چاپێ سێیەم، سلێمانی: سەرلیریکای شاعیری گەورەی کورد، مەولەوی(. ٢١١١قادر محەمەد، ئەنوەر. )
 ئیحسان.. تاران: سۆزی لیریکا لە ئەزموونی شیعری کوردیدا(. ١٩٣٣محەمەدپوور، عادڵ. )
نەریتی ئەدەبی و داهێنەرێتیی هونەری لە شیعری کلاسیکی کوردیدا: بە سەرنجدان بە (. »١١١١محەمەدی، فەرهاد. )

 .٢١٢-١٣١(: ١) ٣، پژوهشنامە ادبیات کردی«. شیعری کوردیی ناوەندی و سەروو
. کۆکردنەوەی مەلا عەبدولکەریم مودەڕڕیس. چاپی چوارەم. دیوانی مەولەوی(. ١٩٣١مەولەوی، سەیید عەبدوڕڕەحیم. )

 کوردستان.سنە: 
 . ئامادەکردنی و وەرگێڕانی ئەنوەر قادر محەمەد. سلێمانی: ئەندێشە.تیۆریی ئەدەبی و شێوازناسی(. ٢١١٣هاڵبێرگ، پێتەر. )

 

 فارسی: -
 .550-١١: 514 .ش. جستارهای نوین ادبی«. نقد نو در بوته نقد با تکیه بر نگرش سیستمی(. »038١یروز، غلامرضا. )پ

 . چاپ سوم، تهران: سخن.رستاخیز کلمات(. 51١5کدکنی، محمدرضا. )شفیعی
 . سلیمانیە: وزارت روشنفکری اقلیم کردستان. شناسی دیوان اشعار مولوی کردزیباییدوزخ دوری: (. 038٣پور، کلثوم. )عثمان

 . تهران: سخن.بلاغت تصویر(. ١٩٣١فتوحی، محمود. )
 . ترجمە مهران مهاجر و محمد نبوی. چاپ دوم، تهران: آگە.نامە نظریەهای ادبی معاصردانش(. ١٩٣١مکاریک، ایرنا ریما. )

